
Annotatsiya: Barcha tirik organizmlar toʻqimalari va hujayralarining asosini 

tashkil etuvchi oqsil, nuklein kislotalar, kraxmal, glikogen kabi moddalar Kolloid 

eritmalar holida uchraydi.  

Kalit so’zlar: disperslik,dispers sistema,oqsil, ateroskleroz kasalligi. 

 

Gazsimon, suyuq va qattiq muhitda taqsimlangan kichik o‘lcham qiymatiga ega 

bo‘lgan zarrachalardan iborat sistemalar dispers sistemalar deb ataladi.Ularga yuqori 

darajali disperslik (maydalanganlik)va geterogenlik xosdir. Dispers sistemalarning 

geterogenligi ularning ikki fazadan iboratligini bildiradi. Bu fazalardan biri dispers 

faza deb deyiladi va u ma’lum o‘lcham qiymatga ega bo‘lgan zarrachalardan tashkil 

topadi. Dispers faza taqsimlangan muhit esa dispers muhit deb ataladi Sistema, 

zarrachalarning dispersligi bo‘yicha, quyidagi turlarga bo‘linadi: 

  
Kolloid eritmalar tabiatda, shu jumladan biologik sistemalarda keng tarqalgandir. 

Odam organizmi biologik suyuqliklari bo‘lgan plazma, limfa, orqa miya suyuqligi va 

boshqalar biokolloid eritmalarga misol bo‘ladi Kolloid sistemalar va kolloidlar tabiatda 

keng tarqalgan bo'lib, faqat fandagina emas, balki xalq xo’jaligida ham katta 

ahamiyatga ega. Kolloid eritmalar biologiya va tibbiyotda ham katta qiziqish uyg'otadi, 

chunki ular qatoriga hujayra kolloidlari, qon zardobi, sut, qon limfasi va boshqalar kabi 

biologik suyuqliklar kiradi. Masalan, qon tarkiban zol zarrachalari, emulsiya 

tomchilari, molekulalar va oddiy molekulalarni suvli muhitda taqsimlangan murakkab 

dispers sistemasidir. Tirik organizm va o'simlik to'qimalari o‘z tarkibida eritrnalari 

kolloid eritmalarning ko'p xossasiga ega yuqori molekular birikmalar (oqsillar, 

glikogen, kraxmal, selluloza) ni tutadi. Hayvonlar va o'simliklar taraqqiyoti ham 

kolloid-kimyoviy jarayonlarga asoslangan. Shulardan kolloid kimyoning umuman 

biologiyada va, ayniqsa biokimyo va tibbiyotdagi ahamiyati kelib chiqadi. 

Dorishunoslik va attorlik sanoatida ko'p dori-darmonlar va xo'jalikka ishlatiluvchi 

kimyoviy dorilar kolloid holatda ishlab chiqariladi. Masalan, burunga tomiziladigan 

tomchi dorilar (kollargol, protargol) kolloid holatdagi kumushning zolidir. Insonning 

yashashi uchun zarur bo'lgan oziq-ovqatlar ham ko'proq kolloid holatida bo'ladi. 

Bularga go'sht va go'sht mahsulotlari, suzma, pishloq, non va boshqalar kiradi. Har xil 

souslar, kremlar, mayonezlar ham kolloid sislemalarga misol bo'ladi. Xalq xo'jaligida 

kolloidlar ishlatilmagan bironta soha bo'lmasa kerak. Koagullanish, peptizatsiyalanish 

jarayonlari odam organizmida katta ahamiyatga ega, chunki hujayra kolloidlari va 

biologik suyuqlikiar doimo elektrolitlar ta’siri ostida bo'lganligi uchun ularning 

koagullanish ehtimolligi juda katta. Shulse-Gardi qoidasiga muvoftq organizmdagi 

fizikaviy va kimyoviy sharoitlarni doimiy tutish uchun elektrolitlarning 

konsenlratsiyasigina emas, balki sifat jihatidan tarkibini ham doimiy tutish zarur. 

Haqiqatan ham, izotonik eritma NaCI dan emas, balki shu konsentratsiyadagi ko'p 

zaryadli ionlardan (masalan, MnSO4) tayyorlansa, ikki zaryadli ionlarning koagullash 

ta’siri NaCI ga qaraganda kuchliroq bo'lganligi uchun qon koagullanib hayot to'xtagan 

bo'lar edi. Koagullashga yana bir misol qilib shaharlarda ichish uchun ishlatiladigan 

suvni tozalashni olish mumkin. Tabiiy suvlar o'z tarkibida qumlik filtrlardan o'tib 

ketadigan, yuqori disperslangan va kolloid holatdagi mineral va organik moddalarni 

tutadi. Barcha tabiiy kolloidlar (gidrozollar) manfiy zaryadga ega. Ular aluminiy va 

temirning tuzlari bilan tozalanadi. Shu tuzlar suvda gidrolizlanib, musbat zaryadlangan 

gidroksidlar zollarini hosil qiladi. O'z navbatida bu zollar suvning kolloidlari bilan 

o'zaro koagullanib, yaxshi filtrlanadigan cho'kma hosil qiladi. Daryo va dengiz 

suvlarini ifloslanishdan saqlash uchun sanoat chiqindi suvlarini koagullash yo'li bilan 

tozalash juda muhim ahamiyatga ega. Uzoq muddat saqlash kerak bo'lgan zollarni 

olishda kolloid himoya keng qo'llaniladi. Ko'p dori-darmonlar shunday zollar qatoriga 

kiradi. Burunga tomiziladigan kollargol va protargollarni tayyorlashda jelatinadan 

himoyalovchi modda sifatida foydalaniladi. Kolloid himoya hodisasi juda katta 

fiziologik ahamiyatga ega. Ko‘p gidrofob kolloidlar va qon zarrachalari biologik 

suyuqliklarda koagullanishdan oqsillar bilan himoyalangan. Masalan, qon oqsillari 

yog' tomchilarini, xolesterin va boshqa gidrofob moddalarni himoya qiladi. 

Himoyalash darajasining pasayishi xolesterin va kalsiyning tomir devoriarida 

yig'ilishiga olib keladi. Bundan ateroskleroz va kalsinoz kasalliklari kelib chiqadi. 

Qonda oqsillar va boshqa gidrofil birikmalarni himoyalash xossasining kamayishi, 

siydik kislotaning tuzlari cho'kmaga tushishiga, ya’ni buyrakda, jigarda va o’t pufagida 

toshlar hosil bo'lishiga olib keladi. 

